
УПАТСТВО ЗА УПОТРЕБА 

на ветеринарно – медицински препарат  

 

GENTAMOX – ГЕНТАМОКС 

фармацевтска форма 

Суспензија за инјектирање 

 

генеричко име на ветеринарно – медицинскиот препарат 

Амоксицилин и гентамицин, во суспензија за инјектирање 

 

1. Име и адреса на носителот на одобрението за ставање во промет и име и 
адреса на производителот 

 

Име и адреса на носителот на одобрението за ставање во промет: 

Ветпромет д.о.о бул. Јане Сандански 43-4/3   1000 Скопје, Македонија 

 

Име и адреса на производителот: 

ЛАБОРАТОРИОС ХИПРА, С.А.Авда. ла Селва, 135 17170 Амер (Гирона) Шпанија 

 

2. Име на ветеринарно – медицинскиот препарат 

 

GENTAMOX – ГЕНТАМОКС 

Амоксицилин и гентамицин, во суспензија за инјектирање 

 

3. Содржина на активни супстанции и други состојки 

Секој ml содржи: 

Активни супстанци: 

Амоксицилин трихидрат  .............................. 150.00 mg 

Гентамицин (сулфат) ..................................... 40.00 mg 

Ексципиенси: 

Бензилалкохол (E1519). 

Сорбитан олеат (E494). 

Среден синџир триглицериди. 

4. Терапевтски индикации 

Свињи: Пневмонија, Колибацилоза, Метритис, Дијареа, Бактериски ентеритис, 

Маститис. 

Овци и кози: Пневмонија, Дијареа, Бактериски ентеритис, Пастерелоза и 

Колибацилоза. 

Говеда: Пневмонија, Дијареа, Бактериски ентеритис, Маститис, Метритис и Кожни 

абсцеси. 



Коњи: Пневмонија, Дијареа, Бактериски ентеритис, Генитално-уринарни 

инфекции, Ждребечак, Кожни абсцеси и инфекции на копито. 

5. Контраиндикации  

 

Да не се дава на животни осетливи на пеницилин. 

Да не се администрира на животни со изменета бубрежна фукнција.  

Да не се администрира кај гравидни животни. 

 

6. Несакани дејства  

 

Продолжен третман со поголеми дози од препорачаните може да предизвика 

бубрежни пореметувања. 

7. Видови на животни за кои што е наменет ветеринарно - медицинскиот 
препарат 

 

Свињи, овци, кози, говеда и коњи. 

8. Дозирање за секој поединечен вид, начин и фрекфенција на примена и 
препорака за правилна употреба 

 

НАЧИН НА УПОТРЕБА: 

Интрамускуларно. 

Свињи, овци и кози: 5 до 10 ml/возрасна единка/дневно и 1 до 5 ml/млада 

единка/дневно. 

Говеда: 30 до 40 ml/ возрасна единка/дневно и 10 до 15 ml/теле/дневно. 

Коњи: 30 до 50 ml/ возрасна единка /дневно и 5 до 15 ml/ждребе/дневно. 

Генерално администрирајте 1 ml/10 kg т.т./дневно за 3 дена.  

 

 

 

 

9. Совет за правилна примена 

Пред употреба протресете го производот. 

Кога се дава голем волумен при апликација, се препорачува да се подели и да се 

инјектира производот на две инјекциони страни, за подобра апсорпција.  

10. Каренца на ветеринарно – медицинскиот препарат 

Месо: 30 дена. 

Млеко: 2 дена (4 молзења). 

11. Начин на чување и рок на употреба 

 Да се чува под 25 ºC, заштитен од светлина. 



Протресете пред употреба. Доколку шишенцето е оставено одредено време да 

стои, може да се случи делење на продуктот во две фази. Лесно ќе се 

ресуспендира по протресување.  

Рок на употреба на ветеринарно-медицинскиот препарат спакуван за продажба:  2 

години. 

12. Посебни мерки на претпазливост 

Специјални мерки на претпазливост за секој целен вид: 

Не се опишани. 

Посебни мерки на претпазливост кои мора да ги преземе лицето кое го 

администрира ветеринарно-медицинскиот препарат: 

Нема. 

Употреба за време на гравидитет, лактација или несење: 

Производот ја поминува плацентарната бариера и може да предизвика 

ототоксичност и бубрежна малфункција кај фетусот. Да не се дава кај гравидини 

животни. 

Интеракција со други медицински препарати и други форми на интеракција:  

Не треба да се употребува заедно со  бактериостатски антибиотици 

(тетрациклини, хлорамфеникол…). 

Предозирање (симптоми, итни постапки, противотрови), доколку е потребно: 

Во случај да се интоксицира животното со предозирање, се прекинува третманот и 

се дава симптоматска терапија. За да се избегне ваков тип на проблем, да не се 

аплицира повеќе од 3 ml/10 kg т.т. 

Некомпатибилности: 

Не се познати 

 

13. Посебни предупредувања за отстранување на неупотребениот ветеринарно – 
медицински препарат или отпадниот материјал од ветеринарно – медицинскиот 
препарат 

 

Секој неупотребен ветеринарно-медицински пепарат или отпаден материјал кој 

потекнува од препаратот, треба да се отстрани согласно законските регулативи. 

14. Останати информации 



Амоксицилинот и гентамицинот се два познати антибиотици кои индивидуално 

имаат специфични и интересни терапевтски својства и кога дејствуваат заедно, 

тие имаат широк бактериски спектар кој вклучува Грам (+) микроорганизми (главно 

Streptococcus, Staphylococcus и Corynebacterium) и Грам (-) микроорганизми                                                                                                                    

(особено Escherichia coli, Pasteurellas, Salmonellas и Pseudomonas ).  

Покрај тоа, тестовите «in vitro» покажуваат дека делуваат синергистички. Покрај 

тоа, овој производ има одлична дифузија во организмот и формулацијата на 

маслената суспензија резултира со третман со долготрајни ефекти. 

Соединувањето на гентамицин-амоксицилин, вклучено во производот 

ГЕНТАМОКС, ги подобрува терапевтските својства на секој од овие антибиотици 

администрирани поединечно. 

 

14.1 Фармакодинамика 

Амоксицилин е бактерициден антибиотик кој припаѓа на групата на пеницилини.  

Ја инхибира синтезата на мукопептид, еден од компонентите на цврстиот 

бактериски клеточен ѕид, кој дава стабилност на бактериите, уништувајќи ги во 

својата фаза на растење.   

Гентамицинот е аминогликозиден антибиотик кој дејствува директно на 

рибозомот, каде што ја инхибира биосинтезата на протеините и ја намалува 

верноста на преносот на генетскиот код. 

Навлегувањето на гентамицинот во клетката се зголемува кога пропустливоста на 

бактерискиот клеточен ѕид е нарушена со амоксицилин. Овој синергизам 

овозможува употреба на помали количества на аминоглукозид. 

Поврзувањето на амоксицилин и гентамицин има широк антибактериски спектар 

кој вклучува грам позитивни бактерии (првенствено стрептококи, стафилококи и 

коренебактерии) и грам негативни бактерии (главно E. coli, Pasteurella spp., 

Salmonella spp. и Pseudomonas spp.). Нивната поврзаност ги подобрува 

терапевтските својства на секој од овие антибиотици администрирани 

индивидуално. 

14.2 Фармакокинетика 

Амоксицилинот е широко и брзо дистрибуиран низ целиот организам, 

достигнувајќи високи концентрации во мускулите, црниот дроб, бубрезите и 

гастроинтестиналниот тракт. Се врзува со 17-20% на плазма протеините. Тој е 

слабо метаболизиран и се излачува главно во урината и во помал процент во 

млекото и жолчката (подложени на ентерохепатична циркулација). 



Гентамицинот не се апсорбира во значителен степен од гастроинтестиналниот 

тракт. Тој е широко дистрибуиран додека да дојде до црниот дроб, белите 

дробови, ендометриумот и паренхимот на млечните жлезди. Околу 30% од 

антибиотикот се врзува за плазма протеини. Лекот дифундира во плевралната и 

перитонеалната течност, а во присуство на менингеална инфекција, 

цереброспиналните нивоа се околу 40 до 60% од присутните во крвта. 

Се екскретира со гломеруларна филтрација, многу малку од лекот кој е подложен 

на тубуларна секреција или реапсорпција. 

 

15. Пакување 

Производот е наполнет во стерилни Тип II обоени стаклени флакони од 100 ml и 

250 ml волумен, затворени со еластомерен чеп и анодизирана алуминиумска 

капсула. 

Презентации: 

Шише од 250 ml. 

Шише од 100 ml. 

Пакување од 12 шишиња по 100 ml. 

 

 

16. Начин на издавање 

Ветеринарно медицински препарати што се употребуваат само во ветеринарни 

друштва. 

17. ATC вет код 

ATCvet Code: QJ01RA01 

Фармаколошка група: Пеницилин, во комбинација со други антибактериски лекови. 

18. АХВ број 

 

19. Број на одобрението за ставање во промет на ветеринарно – медицинскиот 

препарат  

 

20. Датум на последна ревизија на упатството за употреба 

 


